
Fjárhagsáætlun Soroptimistasambands Íslands rekstrarárið 2023. 
 
Við gerð þessarar fjárhagsáætlunar var stuðst við uppgjör fyrir starfsárið 2020-2021 og þann kostnað, 
sem fram er kominn vegna starfsársins 2021-2022. Haft var samráð við stjórn Landssambandsins, sem 
hefur auk þess komið með sínar tillögur og hugmyndir um starfsemi rekstrarársins, sem áætlunin gildir 
fyrir. 
Afgangur af rekstri Landssambandsins á starfsárinu 2020-2021 var um 1.562 þ.kr. og munar þar mest 
um að nær enginn ferðakostnaður var gjaldfærður vegna Covid-19, en í áætlun fyrir starfsárið 2020-
2021 var gert ráð fyrir hagnaði að fjárhæð 35 þ.kr. Í áætlun fyrir starfsárið 2023 er gert ráð fyrir 
rekstrarhagnaði að fjárhæð 58 þ.kr. Samkvæmt ársreikningi 30.09.2021 á Landssambandið 11,4 m.kr. 
í lausu fé.  
 
Varðandi áætlun fyrir rekstrarárið 2023 viljum við koma eftirfarandi skýringum á framfæri:  
 
Samkvæmt ákvörðun Landssambandsfundar 2021 eru félagsgjöld óbreytt frá fyrra ári eða 15.000.- kr. 
og 15.200 kr. fyrir nýjar systur. Fjárhagsnefndin leggur til óbreytt félagsgjald. Í áætlun er gert ráð fyrir 
óbreyttu framlagi í Forsetasjóð (10. des. verkefnið) eða 800 kr. á systur. Tillag í Systrasjóð er óbreytt 
eða 400.- kr. á systur. Þannig ætti staða sjóðsins að vera u.þ.b. 1,7 m.kr. 31.12.2023 að því gefnu að 
ekki verði veittur styrkur úr sjóðnum. Fjárhagsnefndin er sammála því að vekja þurfi athygli á 
möguleikum systra, sem á þurfa að halda, að sækja um styrk úr sjóðnum. Gjald í Verkefnasjóð verður 
óbreytt 200 kr. á systur. Í áætluninni er gert er ráð fyrir að systur verði 638 talsins en 30. júní 2021 
voru þær 608. 
 
Landssambandið greiðir 38,7 EUR í félagsgjöld á systur til Evrópusambandsins SIE og 40 EUR fyrir nýjar 
systur. Við gerð áætlunarinnar er miðað við gengi EUR 147,49 kr. eða skráð sölugengi þann 11. janúar 
2022. Miðað við áætlað gengi og áætlaðan fjölda systra nemur fjárhæðin til SIE 3,6 m.kr. eða 42% af 
áætluðum félagsgjöldum systra. Óvissa ríkir ávallt um þennan lið þar sem erfitt er að spá fyrir um 
þróun á gengi EUR og hvert gengi hennar verður í nóvember 2022 þegar greiða ber félagsgjaldið til SIE. 
Verði gengi EUR hærra en viðmiðunargengi í áætluninni þá eigum við inni fyrir slíkri hækkun í afkomu 
síðustu ára. 
 
Kostnaður vegna útgáfu nafnalista er í samræmi við ákvörðun um að nafnalisti sé gefin út annað hvert 
ár þannig að kostnaður í þessari áætlun er enginn. Áætlaður kostnaður við netþjónustu, hýsingu 
vefjanna soroptimist.is og systur.is og annað tilfallandi varðandi vefinn er 272 þ.kr. til til viðbótar við 
þær 13 þ.kr., sem greitt er árlega fyrir lénin. 
 
Soroptimistasystur eiga saman húsnæði í Hamraborg 10 í Kópavogi og er nýting þess góð fyrir 
stjórnarfundi Landssambandsins, klúbba og önnur verkefni á vegum samtakanna. Húsgjald hækkaði 
lítillega 2021. Ekki er vitað um að viðhaldsframkvæmdir séu á döfinni og því gert ráð fyrir svipuðum 
föstum rekstrarkostnaði við húsnæðið og síðasta starfsár eða um 450 þ.kr. í þessari fjárhagsáætlun. 
Áætlunin gerir því ráð fyrir 770 þ.kr. í rekstur húsnæðis, húsbúnað og kostnað við vef.  
 
Kostnaður við umbrot á Fregnum er áætlaður 270 þ.kr. en á móti koma áætlaðar auglýsingatekjur að 
fjárhæð 123 þ.kr. Stuðst er við rauntölur í desember 2021. Skv. ákvörðun Landssambandsfundar þá 
munu koma út þrjú tölublöð á starfsári til birtingar á vef SIÍ.  
 



Áætlun vegna verkefna forseta er 200 þ.kr., sem er sama fjárhæð og áætlun fyrir núverandi rekstarár 
gerir ráð fyrir. Stjórn leggur til að lagðar verði til 300 þ.kr. í innra starf og verkefni Landssambandsins 
sem er 50 þ.kr. hækkun frá síðustu áætlun. 
 
Í áætlun þessari er gert ráð fyrir að ferðakostnaður verði 3,2 m.kr. Við áætlun dagpeninga sendifulltrúa 
er gert ráð fyrir 2 fundardögum. Hótel og hálfir dagpeningar eru greiddir fyrir fundardaga ásamt 
heimferðardegi, skv. reglugerð, fyrir 2 sendifulltrúa. Einnig er greitt fargjald fyrir varasendifulltrúa á 
sendifulltrúafund. Áætlaður ferðakostnaður forseta er vegna ferðar á sendifulltrúafund og 
alþjóðafund. Einnig er greitt fyrir forseta/verðandi forseta á SIE fund, sem haldinn er fyrir alla forseta 
innan sambandsins. Samtals áætlaður ferðakostnaður forseta og sendifulltrúa er rúmlega 884 þ.kr. 
Ferðakostnaður vegna landssambandsfundar, haustfundar, stjórnarfunda og annarra ferða 
embættismanna er áætlaður 1.800 þ.kr. Áætlað framlag í ferðasjóð er 500 þ.kr., sem er sama upphæð 
og samþykkt var á síðastustu fjórum Landssambandsfundum. Er þess vænst að þetta framlag verði til 
þess að hvetja systur til þátttöku á viðburðum á vegum samtakanna með auknum möguleikum á að 
sækja styrk í sjóðinn. Við gerð þessarar áætlunar var horft til þess að sleppa þessu framlagi nú, en 
horfið frá því í þeirri von að það væri hvatning fyrir systur í öllum klúbbum, eftir fundaþurrð af völdum 
Covid-19, að fjölmenna á viðburði erlendis á vegum samtakanna. 
 
Áréttað er að ferðakostnað skal ávallt miða við hagstæðustu kjör á fargjaldi og gistingu hverju sinni. 
Að öðru leyti vísast til  15. greinar reglugerðar SIÍ um ferðakostnað og gistingu. 
 
Samhliða því að við leggjum fram meðfylgjandi drög að fjárhagsáætlun þá leggjum við til að a.m.k. 2 
m.kr. verði færðar úr sjóði Landssambandsins í Verkefnasjóð SIÍ til ráðstöfunar í verkefni. Eins og fram 
kemur í skipulagsskrá Verkefnasjóðs SIÍ er tilgangur sjóðsins að styrkja verðug málefni er tengjast 
markmiðum og verkefnasviðum SI/Í, á Íslandi og erlendis. Undanfarið hefur Landssambandið ásamt 
klúbbum styrkt höfðinglega mjög svo verðug verkefni. Má þar helst nefna nýlega styrki til 
Kvennaathvarfsins, Líf styrktarfélags, Sigurhæða og Kvennaráðgjafarinnar. 

